
“Dövlət proqramlarının tərtibi, icrası, monitorinqi və  

qiymətləndirilməsi Qaydası”na 4 nömrəli əlavə

Dövlət proqramının nəticələrinin 
monitorinqi hesabatı

Dövlət proqramının adı:
İcra vəziyyətinə dair qısa məlumat: 
Qısa məlumat aşağıdakı qaydada iki əsas hissəni 

ehtiva edir:
Dövlət proqramının ümumi qiymətləndirilməsi:
– dövlət proqramında nəzərdə tutulan prioritet 

istiqamətlərin qiymətləndirilməsi;
– dövlət proqramında müəyyən edilmiş ilkin 

nəticə indikatorlarının (prioritet istiqamətlər üzrə 
müəyyən edilmiş əsas icra göstəricilərinin) təhlili;

– dövlət proqramının ölkənin sosial-iqtisadi inkişaf 
göstəricilərinə (ÜDM-ə, məşğulluğa və s.) təsiri;

– dövlət proqramında müəyyən edilmiş 
məqsədlərə nailolma səviyyəsi.

Qiymətləndirmənin nəticələrinin qısa rəqəmsal 
təsviri:

– planlaşdırılmış investisiya məbləği ilə sərf 
edilmiş məbləğin müqayisəli təhlili (faizlə);

– dövlət proqramında müəyyən edilmiş 
tədbirlərin icra göstəricisi (“icra edilmişdir”, 
“qismən icra edilmişdir”, “icra edilməmişdir” me-
yarları üzrə).

Prioritet istiqamət 1:
İcra vəziyyətinə dair qısa məlumat
Qısa məlumat son bir il ərzində prioritet 

istiqamətlərdə müəyyən edilmiş tədbirlər və əldə 
olunmuş nəticələr üzrə irəliləyişi əhatə edir.

Prioritet istiqamət üzrə müəyyən edilmiş 
tədbirlərin icrası nəticəsində əldə olunmuş 
nəticələrin aşağıdakı qaydada təhlili:

– əsas icra göstəricilərindən istifadə; 
– əsas icra göstəricilərindən başqa, əlavə 

məlumatdan istifadə; 
– təhlillərə müvafiq olaraq əldə edilmiş nəticənin 

qiymətləndirilməsi. 
Prioritet istiqamətlərdə müəyyən edilmiş 

tədbirlərin icra vəziyyətinin təhlili
Prioritet istiqamətlərdə nəzərdə tutulmuş 

tədbirlərin həyata keçirilməsi prosesində qarşıya 
çıxan əsas problemlər*

Problemlərin həlli məqsədilə tövsiyələr**
Prioritet istiqamət üzrə müəyyən edilmiş 

tədbirlərin icrası məqsədilə sərf edilmiş vəsaitin 
məbləği (qrafiklə göstərilə bilər).

* Dövlət proqramında nəzərdə tutulmuş 
tədbirlərin icrası ilə bağlı ən mühüm bir və ya 
bir neçə problem qeyd edilməlidir. Problemlər 
prioritetliyinə görə sıralanır.

** Problemin aradan qaldırılması üzrə 
tövsiyələr və/və yaxud müvafiq tədbirlər qeyd 
edilməlidir. 

“Dövlət proqramlarının tərtibi, icrası, monitorinqi və  
qiymətləndirilməsi Qaydası”na 5 nömrəli əlavə

Dövlət proqramının qiymətləndirilməsi planı
1. Dövlət proqramının adı

2. Dövlət proqramının aid olduğu yer (yerlər)

3. Əlaqələndirici orqan (qurum)

4. Əsas və digər icraçı orqanlar (qurumlar)

5. Dövlət proqramının məqsədi və əsaslandırılması

6. Qiymətləndirmənin məqsədi
7. Əsas maraqlı tərəflər 
8. Əsas qiymətləndirmə sualları (effektivliyin, uyğunluğun və səmərəliliyin ölçülməsi)
9. Dövlət proqramının icrasının nəticələri

9.1. Aralıq nəticələr

9.2. Yekun nəticələr

10. Risklərin müəyyən olunması və təhlili

11. Qiymətləndirmə qrafiki

12. Dövlət proqramını qiymətləndirəcək orqan (qurum)
13. Baza ili üzrə məlumat və metodologiya 

(Baza ili üzrə məlumatlar hansılardır? Nəticələrin effektivliyinin, uyğunluğunun və səmərəliliyinin 
ölçülməsi üçün hansı məlumattoplama metodlarından istifadə olunacaqdır? Məsələn, sorğu (anket), 
diaqramlar, xəritələr, proqramdan əvvəl və proqramın icrasından sonra statistika və ya birinci və ya 
ikinci dərəcəli məlumatlar)

14. Kommunikasiya planı (nəticələrin bildirilməsi)

Sahibkarlığın inkişafı daim diqqət mərkəzindədir
Azərbaycanın dünya miqyasın-

da sabit iqtisadiyyata malik dövlət, 
beynəlxalq birliyin etibarlı tərəfdaşı kimi 
tanınması ölkəmizə investisiya axınını 
şərtləndirib. Bu məsələdə hökumət 
tərəfindən “açıq qapı” siyasətinin 
reallaşdırılması da stimullaşdırıcı rol 
oynayıb. Bu, öz ifadəsini investorların 
hüquq və mənafelərinin qorunmasında, 
mülkiyyətin toxunulmazlığında, yerli 
və xarici sahibkarlara bərabər şəraitin 
yaradılmasında daha qabarıq büruzə 
verib. “İnvestisiya fəaliyyəti haqqında”, 
“Xarici investisiyaların qorunması haq-
qında”, “Sahibkarlıq sahəsində aparılan 
yoxlamaların dayandırılması haqqın-
da” qanunların və bir sıra normativ 
sənədlərin qəbulu məhz bu məqsədi 
daşıyıb. Bundan savayı, Azərbaycan 
hökuməti ilə xarici dövlətlər arasında 
investisiyaların təşviqi və qarşılıqlı 
qorunması ilə bağlı çox sayda saziş 
imzalanıb. Avropa İttifaqının 20-dən çox 
üzv ölkəsi ilə respublikamız arasında 
ikiqat vergitutma aradan qaldırılıb.

Dövlət başçısının rəhbərliyi ilə iqti-
sadiyyatın bütün sahələrini əhatə edən 
islahatlar hüquqi-siyasi istiqamətdə 
həyata keçirilməklə, həm də sahibkarlı-
ğın inkişafına güclü təkan verib. Başqa 
sözlə, iqtisadiyyatın bütün sahələrində 
dövlət öz imkanları hesabına müasir sa-
hibkarlıq subyektlərinin formalaşmasına 
geniş imkan yaradıb, onların öz poten-
siallarından səmərəli istifadə etmələri 
üçün əlverişli mühit formalaşdırıb. Bu 
isə iqtisadiyyatın, xüsusilə də qeyri-
neft sektorunun inkişafını sürətləndirib. 
Sahibkarların fəaliyyətinə əsassız və 
qanunsuz müdaxilələrin, bürokratik yox-
lamaların aradan qaldırılması, liberal 
biznes mühitinin formalaşdırılmasının 
xüsusi diqqət mərkəzində saxlanılması 
da investisiya mühitinin yaxşılaşdırılma-
sına müsbət təsir göstərib.

Özəl bölmənin inkişafına, iş adam-
larının fəaliyyətinin səmərəliliyinin 
artırılmasına pandemiya dövründə 
xüsusilə əhəmiyyət verilib, sektorun 
müəyyən problemlərlə üzləşməməsi 
üçün hökumət tərəfindən operativ 
tədbirlər reallaşdırılıb. Bununla əlaqədar 
Prezident İlham Əliyevin müvafiq 
sərəncamı ilə Nazirlər Kabineti yanında 
operativ qərargah yaradılıb, sahibkarlıq 
subyektlərinə mənfi təsirinin azaldılması 
üçün qısa və ortamüddətli yol xəritəsi 
hazırlanıb. 

İqtisadiyyat Nazirliyinin Sahibkar-
lığın İnkişafı Fondu (SİF) tərəfindən 
2020-ci ildə müvəkkil kredit təşkilatları 
vasitəsilə layihələrin ümumi dəyəri 
397 milyon manat olan 908 investisiya 
layihəsinin maliyyələşdirilməsinə 126,9 
milyon manat güzəştli kredit verilib. 
Bu kreditlər hesabına 2700-dən çox 
yeni iş yerinin açılması imkanı yara-
nıb. Kreditlərin 57 faizi aqrar sektorun 
(istehsal və emal), 43 faizi sənaye 
məhsullarının istehsalı və emalı və 
digər sahələrin inkişafına yönəldilib. 

Kreditlərin 79 faizi regionların, 21 faizi 
isə Bakı qəsəbələrinin payına düşüb.

Pandemiyadan zərərçəkmiş 
sahələrdə fəaliyyət göstərən sahibkar-
lara dəstək məqsədilə ötən ilin iyun 
ayından iki proqramın – kredit-zəmanət 
və faizlərin subsidiyalaşdırılması 
mexanizmlərinin tətbiqinə başlanıb. 
Kredit-zəmanət mexanizmi çərçivəsində 
yeni biznes kreditlərinin ayrılması 
məqsədilə müraciətlərin onlayn rejimdə 
qəbul edilməsi üçün İqtisadiyyat Na-
zirliyi tərəfindən ölkədə ilk dəfə olaraq 
Elektron Kredit Platforması yaradılıb və 
sahibkarların istifadəsinə verilib. Ötən 
il bu platforma üzərindən yeni biznes 
krediti sifarişi 949 milyon manat olan 
3300-dən çox müraciət qeydiyyata 
alınıb. Bu müraciətlərdən kredit tələbatı 
148 milyon manat olan 433-nə fond 
tərəfindən zəmanət verilib. 

Zəmanət verilmiş müraciətlər üzrə 
zəmanət məbləği 86,1 milyon manat 
təşkil edib. Zəmanəti qüvvəyə minmiş 
müraciətlər üzrə kredit məbləği 130 mil-
yon manat, zəmanət məbləği isə 74,8 
milyon manat olub. 

Digər dəstək mexanizmi olan sahib-
karların 1 milyard manat kredit portfeli 
üzrə 100 milyon manat faiz subsidiyası-
nın verilməsi nəzərdə tutulur ki, bunun 
da 50 milyon manatı dövlət büdcəsinin, 
50 milyon manatı isə fondun vəsaiti he-
sabına həyata keçirilir. Bu mexanizmə 
əsasən, faiz subsidiyası sahibkarların 
ötən il martın 10-na mövcud kreditləri 
üzrə kreditin faiz dərəcəsinin 10 faiz 
bəndi miqdarında 12 ay ərzində verilir. 

Pandemiya nəticəsində iqtisadiyya-
tın müxtəlif sektorlarında, o cümlədən 
özəl bölmədə nəzərə çarpan qeyri-
müəyyən vəziyyət iş adamlarının ixrac 
fəaliyyətində müəyyən çətinliklərin 
yaranmasına, onların potensial 
sifarişlərinin azalmasına səbəb olub. 
Nəticədə xarici ticarət dövriyyəsi həcm 
və dəyər baxımında azalıb. Buna görə 
də Azərbaycan hökuməti vəziyyəti ni-
zamlamaq, qeyri-neft ixracının azalması-
nın qarşısını almaq məqsədilə stimullaş-
dırıcı və dəstəkləyici qərarlar qəbul edib.

Məsələ ilə əlaqədar diqqəti bəzi 
məqamlara yönəltmək istəyirəm. Belə 
ki, qeyri-neft məhsullarının ixracı-
nı sürətləndirmək üçün qeyri-neft 
məhsullarının “ixrac qeydi ilə satışı”nın 
həyata keçirilməsi qərara alınıb. Bu-
nunla da ixrac prosesində qeyri-neft 

məhsullarının ƏDV-yə sıfır dərəcə ilə 
cəlb olunması yerli istehsal məhsulunun 
qiymət üstünlüyünə malik olmasına 
zəmin yaradıb. 

Respublikada biznes mühiti-
nin liberallığı, ixracatçılar arasında 
rəqabətin təmin edilməsi postpandemi-
ya dövründə ixracın diversifikasiyasına 
müsbət təsir göstərib. Bu dövrdə kiçik 
və orta sahibkarlığın ixracda payının 
artırılması istiqamətində ucuz maliyyə 
resurslarına əlçatanlığı, ixracyönüm-
lü kreditlərin verilməsi və müxtəlif 
dəstəkləyici (beynəlxalq keyfiyyətin 
tətbiqi, tədqiqat və inkişaf xərcləri) 
tədbirlərin göstərilməsi ixracın diver-
sifikasiyasında məhsul çeşidliliyinin 
artırılmasına əlverişli şərait yaradıb.

Pandemiya dövründə özəl bölməyə, 
sahibkarlığa xüsusi önəm verilməsindən 
bəhs edərkən, “Sahibkarlıq sahəsində 
aparılan yoxlamaların dayandırılma-
sı haqqında” Qanuna təklif edilən 
dəyişiklik layihəsinin Milli Məclisdə 
qəbul olunması barədə müəyyən 
məlumatları da diqqətə çatdırmaq 
istərdim. Xatırladım ki, icazə verilən 
yoxlamalar istisna olunmaqla, sahib-
karlıq sahəsində aparılan yoxlamaların 
dayandırılması müddətinin daha bir il 
– 2022-ci il yanvarın 1-dək uzadılması 
nəzərdə tutulub.

Bununla belə müəyyənləşdirilən 
məhdudiyyətlər nəzərə alınmaqla 
sözügedən müddətdə bir sıra yoxla-
malar davam etdirilə bilər. Məsələn, 
vergi və maliyyə bazarları, göm-
rük auditi sahələrində, özəl tibb 
fəaliyyətinin subyektlərində yoxlamala-
rın gerçəkləşdirilməsi nəzərdə tutulur. 
Eyni zamanda, dərman vasitələrinin 
keyfiyyəti, təhlükəsizlik qaydala-
rına riayət olunması, habelə qida 
məhsullarının təhlükəsizliyinə nəzarətin 
reallaşdırılması ilə bağlı da yoxlama-
lar planlaşdırılır. Yanğın və tikintiyə 
dövlət nəzarəti, həmçinin təhlükə 
potensiallı obyektlərin, eyni zaman-
da, dağ-mədən sahələrinin təhlükəsiz 
istismarına, radiasiya təhlükəsizliyinə 
nəzarət sahəsində yoxlamalar da bu 
qəbildəndir. 

Əlavə olaraq “Cinayət yolu ilə 
əldə edilmiş pul vəsaitlərinin və ya 
digər əmlakın leqallaşdırılmasına və 
terrorçuluğun maliyyələşdirilməsinə 
qarşı mübarizə haqqında” Qanunun 
tələblərinə əməl edilməsinə nəzarətin 

həyata keçirilməsi ilə bağlı həmin qanun-
la müəyyənləşdirilən nəzarət orqanları 
tərəfindən həyata keçirilən yoxlamaların 
aparılması da nəzərdə tutulur.

Bu məsələdə diqqətçəkən mühüm 
məqamlardan biri də yoxlamaların 
dayandırıldığı müddət başa çatdıqdan 
sonra da həmin dövrdəki fəaliyyətlə 
bağlı yoxlamaların aparılmasının 
qadağan edilməsidir. Başqa sözlə, 
yoxlamaların qadağan edildiyi müddət 
bitdikdən sonra sahibkarın yoxlamaların 
qadağan edildiyi dövr üçün fəaliyyətinin 
yoxlanılması nəzərdə tutulmur. Təbii ki, 
bu zaman icazə verilən yoxlamalar üzrə 
fəaliyyətlər istisna edilmir.

Xatırladım ki, dəyişikliklər son 
nəticədə Azərbaycan Prezidenti İlham 
Əliyev tərəfindən təsdiq olunduqdan 
sonra qüvvəyə minəcək.

Sahibkarlığın inkişafından 
danışarkən, Dövlət Vergi Xidmətinin 
reallaşdırdığı bəzi tədbirlərə də nəzər 
salmaq istərdim. Belə ki, adıçəkilən 
qurum bu gün ölkədə iqtisadi inkişa-
fın təmin edilməsində, sahibkarlığın 
dəstəklənməsində mühüm rol oynayır. 
Bu baxımdan, vergi qanunvericiliyinin 
tətbiqi zamanı sahibkarların qarşısı-
na çıxan çətinliklərin öyrənilməsi, bu 
istiqamətdə vergi orqanları ilə sahibkar-
lar arasında qarşılıqlı birgə əməkdaşlığa 
əsaslanan horizontal münasibətlərin 
qurulması vergi siyasəti üzrə prioritet 
istiqamətlər kimi diqqət çəkir. 

Yeri gəlmişkən, bu məsələ 
Azərbaycan Respublikası Prezidentinin 
2 fevral 2021-ci il tarixli sərəncamı ilə 
təsdiqlənən “Azərbaycan 2030: sosial-
iqtisadi inkişafa dair Milli Prioritetlər”də 
öz ifadəsini tapıb. Belə ki, burada 
cəmiyyət, biznes və dövlət üçlüyünün 
əhəmiyyəti vurğulanmaqla yanaşı, 
biznesə dost dövlət idarəetməsi iqtisadi 
yüksəlişin təməl amilləri sırasında qeyd 
edilib. Həmçinin İqtisadiyyat Nazirliyinin 
rəhbərliyi tərəfindən vergiödəyiciləri ilə 
vergi qurumları arasında münasibətlərin 
yeni müstəvidə qurulması, dialoq for-
matında görüşlərin keçirilməsi, asso-
siasiyalarla bağlı görülməli olan işlərin 
intensivləşdirilməsi barədə tapşırıqlar 
verilib.

İqbal MƏMMƏDOV,  
Milli Məclisin deputatı, iqtisadi 
siyasət, sənaye və sahibkarlıq 

komitəsinin üzvü

Azərbaycanda son 17 il ərzində investisiya fəaliyyətinin 
genişləndirilməsinə, biznes mühitinin yaxşılaşdırılmasına, 
sənaye istehsalının artırılmasına, qeyri-neft sektorunun 

inkişaf etdirilməsinə ciddi önəm verilib. Bu istiqamətdə qarşıya 
qoyulan əsas vəzifələr sərmayə qoyuluşunun artırılması, 
sahibkarların ixrac potensialının gücləndirilməsi, investisiya 
imkanlarının genişləndirilməsi, potensial tərəfdaşların tapılması 
və birgə əməkdaşlıq layihələrinin həyata keçirilməsi olub.

Qubadlı rayonu ərazisində DSX-nin 
Hərbi Xəstəxanası və Mühəndis-
İstehkam Mərkəzi fəaliyyətə başlayıb

Dövlət Sərhəd Xidmətinin (DSX) 
mətbuat mərkəzindən AZƏRTAC-a 
bildiriblər ki, martın 5-də Qubadlı rayonu 
ərazisində DSX-nin Hərbi Xəstəxanası 
və Mühəndis-İstehkam Mərkəzi fəaliyyətə 
başlayıb.

İşğaldan azad edilmiş ərazilərdə bu 
tədbirlər çərçivəsində ilk dəfə olaraq 
Dövlət Sərhəd Xidmətinin hərbi qulluqçu-
larının vaksinasiyasına start verilib, birinci 
gündə 100 sərhədçi COVID-19 xəstəliyi 
əleyhinə peyvənd olunub. COVID-19 
infeksiyası əleyhinə Vaksinasiya Strate-
giyasına əsasən, bu günədək DSX-nin 2 
mindən artıq hərbi qulluqçusunun vaksi-
nasiya edildiyi vurğulanıb, Azərbaycan 
sərhədçisinə göstərilən bu yüksək dövlət 
qayğısına görə minnətdarlıq ifadə olunub. 

Dövlət Sərhəd Xidməti rəisinin birinci 
müavini – Baş Qərargah rəisi general-ley-
tenant Rəşad Sadiqov açılış mərasimində 
çıxış edərək Azərbaycan Respublikasının 
Prezidenti İlham Əliyevin Ali Baş Koman-
danlığı altında xidmət etməyin hər bir 
Azərbaycan sərhədçisi üçün böyük şərəf 
və qürur mənbəyi olduğunu xüsusi qeyd 

edib, hazırda Azərbaycan-Ermənistan 
dövlət sərhədində üçrəngli dövlət bayrağı-
mız altında Azərbaycanın dövləti maraq-
larının ən yüksək səviyyədə qorunmasını 
vurğulayıb.

Azərbaycan sərhədçilərinin həyat və 
sağlamlıqlarını qorumaq, şəxsi heyətin 
xidməti ərazidə təhlükəsiz hərəkətlərinə 
şərait yaratmaq üçün təyinatlı olan yeni 
sərhəd mühafizə orqanlarının fəaliyyətə 
başlaması münasibətilə DSX-nin rəisi 
general-polkovnik Elçin Quliyevin təbriki 
şəxsi heyətə çatdırılıb.

Tədbir çərçivəsində Mühəndis-
İstehkam Mərkəzinin inzibati binası və 
təchizat anbarı, mina və partlamamış 
hərbi sursatların aşkarlanması üzrə 
mövcud texniki vasitələr, xüsusi geyimlər 
tədbir iştirakçılarına nümayiş etdirilib. 
Ermənistan Silahlı Qüvvələrinin dövlət 
sərhəd xətti boyu minaladığı ərazilərdən 
sərhədçi-istehkamçıların hazıradək tank 
əleyhinə 340 və piyada əleyhinə 825 mina, 
çoxsaylı partlamamış sursatlar aşkarlaya-
raq zərərsizləşdirmələri, xidməti ərazidə 
bu fəaliyyətin gündəlik olaraq davam 

etdirilməsi qeyd olunub. Bu mərkəzin 
hərbi qulluqçuları tərəfindən sərhədboyu 
ərazilərdə şəxsi heyətin və hərbi nəqliyyat 
vasitələrinin hərəkəti üçün yolların salın-
ması istiqamətində görülən işlər xüsusi 
vurğulanıb. 

Yeni istifadəyə verilmiş dördmərtəbəli, 
70 çarpayı fonduna malik Hərbi 
Xəstəxanada hərbi qulluqçulara yüksək 
ixtisaslı tibbi yardımın göstərilməsi 
üçün yaradılmış şəraitə baxış keçirilib. 
Hərbi Xəstəxanada əməliyyat, ultrasəs 
müayinəsi və exokardioqrafiya, stoma-
toloji, manipulyasiya otaqları, somatik 
və infeksion palataları var. Bununla 
yanaşı, inzibati otaqlar, əczaxana, depo, 
yeməkxana, mətbəx, ərzaq və əşya 
anbarları mövcuddur. Bölmələr tibb heyəti 
ilə tam komplektləşdirilib, zəruri avadan-
lıq və cihazlarla təchiz olunub. Hərbi tibb 
müəssisəsi mərkəzi istilik sistemi ilə təmin 
edilib. 

Hərbi xəstəxananın tibbi ambulans 
avtomobillərinə baxış keçirilib, səhra 
şəraitində yaralılara ilkin tibbi yardım 
göstərilməsi və onların təxliyəsi üçün yara-
dılmış imkanlar nəzərdən keçirilib.

Azərbaycan Respublikasının Prezidenti, 
Müzəffər Ali Baş Komandan İlham Əliyevin 
rəhbərliyi altında Vətən müharibəsində 
qazanılmış möhtəşəm Qələbə sayəsində 
dövlətimizin ərazi bütövlüyü təmin edildikdən, 
o cümlədən ölkəmizin Ermənistan Respublikası 
ilə dövlət sərhədi işğaldan azad edildikdən 
sonra bu ərazilərdə dövlətimizin başçısının 
tapşırığına əsasən zəruri sərhəd müdafiə və 
mühafizə infrastrukturunun yaradılması, hərbi 
qulluqçuların xidmət, sosial-məişət şəraitinin, 
o cümlədən tibbi təminatının yaxşılaşdırılması 
üzrə ardıcıl və kompleks tədbirlər davam etdirilir.

Neftin qiymətinin artması valyuta ehtiyatlarımızın 
çoxalmasına böyük təsir göstərəcək

Aydındır ki, hətta “OPEC+” ölkələri 
tərəfindən aprel ayından gündəlik neft 
hasilatı 1,4 milyon barrel artırsa da belə 
bazarda təklifi kəskin artırmayacaq. 
Bu isə həmin halda qiymət tarazlığının 

qorunub saxlanmasına imkan verəcək. 
Gündəlik neft ixracı 688,8 min barrel 

təşkil edən Azərbaycan üçün neftin 
dünya bazar qiymətinin yüksəlməsi 
ölkəyə daxil olan valyutanın həcminin 

artması baxımdan arzuolunandır. 
2021-ci ilin dövlət büdcəsində bir 
barrel neftin qiymətinin 40 dollar 
müəyyənləşdirildiyini nəzərə alsaq neftin 
illik orta qiyməti yüksək olarsa Dövlət 
Neft Fonduna daxilolmaları artıracaq 
və valyuta ehtiyatlarımız çoxalacaq. Bu 
baxımdan, neft bazarındakı son ten-
densiya bütövlükdə neft ölkələri üçün 
arzuolunan dəyişiklikdir. Öncə də qeyd 
etdiyimiz kimi, bütün bununla yanaşı, 
“OPEC+” anlaşmasına rəğmən neftin 
qiymətinin 2021-ci ildə necə dəyişməsi 
birbaşa pandemiyanın miqyasından asılı 
olacaq.

Vüqar BAYRAMOV,  
Milli Məclisin deputatı

Səudiyyə Ərəbistanı ilə “OPEC+” 
ölkələrinin bu ilin aprel ayında hasila-
tın artırılmaması ilə bağlı ilkin anlaşma 
müzakirələri neftin dünya bazar qiymətinə 
təsirsiz ötüşmədi. Artıq “Brent” markalı 
neftin bir barrelinin qiyməti 67 dollardan 
baha satılır. Pandemiyadan sonra ilk dəfə 
neftin qiyməti 70 dollarlıq psixoloji həddə 
yaxınlaşmaqdadır. 

Bu təbrik əvvəlkilərə bənzəmir, analar!

Başqalarını bilmirəm, bu, mənim 
şəxsi qənaətimdir. Bəlkə də, hissə qa-
pılıram, ifrata varıram, torpağı düşmən 
tapdağı altında olan kişi qadını o 
zaman ürəkdən təbrik edə bilər ki, onun 
gözlərinin içinə cəsarətlə baxa bilsin. 
Bax bu cəsarəti, bu inamı bizə Ali Baş 
Komandanımız, möhtərəm cənab Pre-
zidentimiz, Azərbaycan Ordusu yaratdı, 
hamımızın, xalqın, millətin, biz kişilərin 
başını uca etdi!

İndi bu sətirləri, təbrik sözlərini yazı-
ram və hiss edirəm ki, çox cəsarətliyəm, 
qadınlarımızın yanında başıucayam. 
Nahaq demirlər ki, “Ana torpaq!” Bəli, 
torpaq anadır, torpaq bacıdır, torpaq 
namusdur, torpaq qeyrətdir...Bax 
bunları özümüzə qaytaranlara axı necə 
minnətdar olmayasan?! İstəmirəm bu 
bayram əhvalımı korlayam. Amma 
məcburam deyəm ki, bəzən bu böyük 

Qələbəmizə kölgə salmaq istəyən 
naqislərimiz var. Nə isə...

Bu əziz gündə mən Azərbaycanın 
birinci xanımı Mehriban Əliyevanı təbrik 
edirəm. Mən bu cəsarətli və qeyrətli 
xanıma həm də ona görə minnətdaram 
ki, cənab Prezidentimiz üçün o 44 ağır, 
gərgin günlərdə, bəzi ölkələrin, naqis 
niyyəti bəlli olan xarici jurnalistlərin 
açıq-aşkar hücuma keçdiyi vaxtlarda 
da, həmişəki kimi, yanında oldu, dayaq 
oldu, öz sözünü dedi. Müharibədən son-
rakı günlərdə də yaralı əsgərlərimizə, 
şəhid ailələrinə göstərdiyi diqqət, qayğı 
bir ana, bacı nəvazişinin simvoluna 
çevrildi, əsl Azərbaycan Qadınının sanki 
yeni bir obrazını yaratdı.

Mən o 44 gündə kipriyi ilə od götürən 
analarımızı təbrik edirəm. “Balamı Vətən 
yolunda qurban vermişəm” deyən Ana-
nın əllərindən öpürəm. Bu müqəddəs 
torpağın azad olunması həm də sizin 

dualarınızın, övlad tərbiyənizin, 30 ilə 
yaxın bir vaxtda sönməz arzularınızın 
toplumudur, məntiqi nəticəsidir. Var olun!

...Qadın elə bir müqəddəs var-
lıqdır ki, onun təsirini həyatın bütün 
sahələrində hiss edirsən. Evdə, işdə, 
ictimai-siyasi həyatda, bir sözlə, hər 
yerdə. Universitetimizdə də qadınla-
rın sayı az deyil. Elə bir mühüm sahə 
yoxdur ki, biz orada qadınlarımıza 
etibar etməyək, onları irəli çəkməyək. 
Onları da ürəkdən təbrik edirəm. Bütün 
Azərbaycan qadınlarının 8 Mart bay-
ramını təbrik edir və onların hər birinə 
möhkəm cansağlığı, səadət, firavanlıq 
arzulayıram. Bayramınız mübarək, əziz 
qadınlar!

İbrahim CƏFƏROV,  
Azərbaycan Dövlət Aqrar 

Universitetinin rektoru, AMEA-nın 
müxbir üzvü, professor

Kişilərin qadınları təbrik etməsi təbii haldır. Biz illərdir zərif cinsin 
nümayəndələrini – qadınları, ana və bacılarımızı təbrik edir, onlara ürək 
sözlərimizi bildirir, arzularımızı çatdırırıq. Səmimiyyətimə inanın, 30 ilə 
yaxındır ki, bu təbriklərə qoşulanda həmişə qəribə hisslər keçirmişəm, 
bir növ, özümdə narahatlıq duymuşam. Belə düşünmüşəm ki, biz onları 
təbrik edəndə, bir dəstə gül bağışlayanda, xoş sözlər deyəndə, üzə vur-
masalar da “Nə təbrik, nə bayram, siz kişilər gedin torpaqlarımızı qayta-
rın sonra” – deyə fikirləşiblər. 

